ՀԻՄՆԱՎՈՐՈՒՄ
«ԳՈՒՅՔ ԱՄՐԱՑՆԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1. Իրավական ակտի ընդունման անհրաժեշտությունը
[bookmark: _GoBack]ՀՀ արտաքին գործերի նախարարությունը (այսուհետ՝ նախարարություն) հաշվի առնելով նախորդ տարիների ընթացքում ՀՀ ժամանած օտարերկրյա պետությունների, միջազգային կազմակերպությունների բարձրաստիճան պաշտոնյաների և նրանց ուղեկցող պատվիրակությունների մեծ թիվը, ինչպես նաև գնահատելով նման այցելությունների պատշաճ կազմակերպման՝ մասնավորապես համապատասխան տրանսպորտային միջոցներով ապահովելու կարևորությունը, նախաձեռնել է նախարարությանն ամրացված տրանսպորտային միջոցները միկրոավտոբուսներով համալրելու գործընթաց: Այդ նպատակով նախարարությունը Հայաստանի Հանրապետություն է ներմուծել Գերմանիայի Դաշնությունում ՀՀ դեսպանության կողմից ձեռք բերված 2022թ. արտադրության Mercedes Benz մակնիշի V 250 մոդելի (նույնացման համար W1V44781314160220) մոդելի և Mercedes Benz մակնիշի Sprinter (նույնացման համար W1V9076551P509937) մոդելի միկրոավտոբուսները:
Նշյալ միկրոավտոբուսների ձեռք բերումը կարևոր է նաև ֆինանսական միջոցների տնտեսման առումով, հաշվի առնելով, որ միկրոավտոբուսի առկայության պայմաններում զգալիորեն կնվազի այն ֆինանսական ծախսը, որը պարբերաբար կատարվում է համապատասխան տրանսպորտային ծառայությունները ձեռք բերելու նպատակով:
Նշված տրանսպորտային միջոցների գնման աղբյուր է հանդիսացել 2021թ ՀՀ պետական բյուջեի 1128 «Օտարերկրյա պետություններում ՀՀ դիվանագիտական ծառայության մարմինների գործունեության կազմակերպում և իրականացում» ծրագրի 11001 «Օտարերկրյա պետություններում և միջազգային կազմակերպություններում հավատարմագրված ՀՀ դիվանագիտական ծառայության մարմինների գործունեության իրականացում» միջոցառումով հատկացված գումարները:

2. Ընթացիկ իրավիճակը և խնդիրները 
Նախարարության հաշվեկշռում գրանցված 2012թ. արտադրության Hyundai H1 մակնիշի միկրոավտոբուսը՝ մաշվածությամբ պայմանավորված չի շահագործվում և նախարարությունը դիմել է ՀՀ ՏԿԵՆ պետական գույքի կառավարման կոմիտե՝ միկրոավտոբուսի օտարման գործընթաց նախաձեռնելու խնդրանքով:
 
3. Նախագծի մշակման գործընթացում ներգրավված ինստիտուտները և անձինք
	Նախագիծը մշակվել է Արտաքին գործերի նախարարության կողմից:

4. Պետական բյուջեի եկամուտներում և ծախսերում սպասվելիք փոփոխություններ
Որոշման նախագծի ընդունմամբ լրացուցիչ ֆինանսական միջոցների անհրաժեշտություն և Հայաստանի Հանրապետության պետական բյուջեի եկամուտների ավելացում կամ նվազեցում չի առաջանում

5. Կապը ռազմավարական փաստաթղթերի հետ.
Որոշման նախագծի ընդունումը չի բխում Հայաստանի վերափոխման ռազմավարություն 2050, Կառավարության 2021-2026թթ․ ծրագրից, ոլորտային և/կամ այլ ռազմավարություններից։
